1.Dei ban pyndonkam ia ka dawai Bordeaux Mixture/
Bordeaux Paste shi syndon tang shu dep khleh bad ym
dei ban buh teng

2.Ym bit da lei lei ban pyndonkam da ka tin nar ne da ka
borti nar ne aluminium ne steel ha ka por khleh ia ka
dawai

3.Pyndonkam da u dieng ne siej ha ka por ba khleh ia ka
dawai ym da ki kynja nar

4.Wat pyndonkam ia ka dawai Bordeaux Mixture/
Bordeaux Paste bad kiwei kiwei ki jait dawai ha ka juh ka
por

5.Lada pyndonkam ia ka Bordeaux Mixture da kaba syn-
reit da ka pump dei ban jiar shuwa ia ka dawai ha ka jain
muslin khnang ban lait set ka khmut pump

6.Ym dei ban synreit ia ka dawai ha ka por soh namar ka
lah ban pynduh ia u soh

7.Ym dei ban synreit ia ka dawai ha ka por ba shit sngi
lane ha ka por ba slap

8. Ym dei ban synreit ia kane ka dawai ha ka por ba dang
rit ki jingthung

9.Dei ban sait khuid ia ka top plastic bad ia ka pump yn-
da lah dep khleh dawai bad ynda lah dep synreit ia ka
dawai

10.Lada tam ka dawai ym dei ban bret haka jaka thung
namar ka lah ban pynduh ia u jingthung ba shara hadien

11. Ha ka por khleh ia ka shun dei ban da sumar bha ia

ka khmat, khmut bad ktien

Jingpang Formulation [Ka por ai Ka rukom ai
dawai dawai
Scab (Elsinoe |Bordeaux Feb-Mar; Synreit ha ki
fawcetti) mixture (1%) |June-July; |sla ba dang
Sept-Oct khie lung
Gummosis/ Bordeaux Dec-Jan Pynkhuid bad
Root rot ( Phy- | paint khrud ia ki
tophthora spp) snep dieng ba
lah iap. Sa tah
da ka dawai.
Dieback/ Bordeaux Feb-Mar; Ngor ia ki tnad
Anthracnose |mixture (1%) [June-July; [dieng ba pang
(Colletotrichu Sept-Oct bad ba la iap
m gloespori- sa synreit da
odes) ka dawai
Alternaria Leaf | Bordeaux June-July Synreit ha ki
Spot mixture (1%) sla ba dang
(Alternaria cit- khie lung
rii)
Pink disease Bordeaux Dec—Jan Pynkhuid bad
(Corticium paint/ Bor- khrud ia ki
salmonicolor) |deaux mix- snep dieng ba
ture lah iap. Sa tah
da ka dawai.
Canker Bordeaux Feb-Mar; Synreit da ka
(Xanthomonas | mixture (1%) [June-July; |dawai
xonopodis pv. Sept-Oct

citri)

Halor

Ka shun ba
la khleh ha
um

La pynmih bad pynsaphriang da :-

U Programme Coordinator ka
Krishi Vigyan Kendra(KVK), Jaintia Hills
Directorate Of Agriculture ==
Govt. Of Meghalaya
Rymphum Jowai-793150

wls

U3
ICAR




Ka Bordeaux Mixture lane ka Bordeaux Mix ka dei ka
dawai ban iada na ki jingpang ha ki dieng soh bad ha ki
wei ki wei ki jait jingthung. Ka Bordeaux Mixture ka dei
ka dawai ha kaba la ia khleh lang ia ka shun , u tutiah
bad ka um ha ka rukom kaba dei bad kane ka dawai ka
iada na shibun ki jingpang kiba lah ban wan pynjulor ia ki
jingthung. Ka jingpyndomkam nyngkong eh ia ka Bor-
deaux Mixture ka dei ha u snem 1885 ha ka shnong
Bordeaux kaba don ha ri France da u Millardet ban iada
ia u dieng soh grape na ka jingpang downey mildew lane
ka jingpang bthuh.

Ka jingtrei kam ka Bordeaux Mixture ka dei na ka daw u
copper ion u ba don ha u tutiah ba la khleh lang ryngkat
bad ka shun. Une u copper ion u pynduh ia ka jingroi
jingpar ki khniang jingpang. Ka jingdonkam ban kynmaw
ka long ba dei ban pyndonkam ia ka dawai Bordeaux
Mixture ha shuwa ba ki khniang jingpang ki lah ban
pynjulor ia ki jingthung.

Bordeaux Mixture (0.5 % or 1:1:100 )

1. Khleh 50 gram u tutiah ha ka 5 litre ka um ha ka kynja
top plastic

2. Khleh 50 gram ka shun ha 5 litre ka um ha kawei pat ka
top plastic

3. Khleh ryngkat lang ha ka juh ka por ia u tutiah bad ka
shun ba lah dep khleh kumba kdew haneng ha ka wei pat
ka top plastic bad da khleh bha da u dieng ne u siej khnang
ba ka dawai kan kot 10 litre

4. Ynda lah dep khleh dei ban test ba kane ka dawai Bor-

deaux Mixture kan lait long bih ia ki jingthung da kaba thep
ia ka blade ha ka dawai ba lah dep shna. Lada lap ba ka

blade ka long rong saw dei ban khleh shuh da ka shun ha-
duh ba ka blade kam bit rong shuh.

N.B: Na bynta 1% khleh 100 gram u tutiah bad 100 gram
ka shun

1.ka dawai Bordeaux Mixture lah ban pyndonkam ha ka
ban iada na bun ki jingpang kum ka jingpang thoh ha ki sla,
ka jingpang iap iong bad kiwei kiwei

2. Ynda lah dep ngor ia ki dieng lah ruh ban tah da kane
ka dawai ban iada na ki jingpang

3. Ha u diengsoh niamtra ia ka jingpang lam pyut ki thied
dei ban khleh ia ka khyndew da kane ka dawai

4. Ha u diengsoh niamtra lada ki tnad rit ki iap bad ba la-

da ngi iohi ia ki dak ba long rong iong pyllon ha ki tnad
ryngkat bad ka jingmih kaba thap long rong pink dei ban
synreit da ka dawai Bordeaux Mixture.

Bordeaux paste

1. Khleh shi kilo u tutiah ha ka 5 litre ka um ha ka top
plastic

2. Khleh shi kilo ka shun ha ka 5 litre ka um ha kawei pat
ka top plastic

3. Khleh ryngkat lang haka juh ka por ia u tutiah bad ka

shun kumba lah dep kdew haneng ha ka wei pat ka top
plastic bad da khleh bha da u dieng ne u siej khnang ba ka
dawai kan kot 10 litre.

4. Ynda lah dep khleh dei ban test ba kane ka dawai Bor-
deaux Paste kan lait long bih ia ki jingthung da kaba thep
ia ka blade ha ka dawai ba lah dep shna. Lada lap ba ka
blade ka long rong saw dei ban khleh shuh da ka shun ha-
duh ba ka blade kam bit rong shuh.

1.Ka jingngor ia ki tnad soh ba la iap, ki tnad ba la don jing
pang ka long kaba donkam bha shibun ban pynmih ia ki soh
kham bun. Dei ban tah da ka Bordeaux Paste ha ki jaka ba
lah dep ngor ban iada na ka jingpyut ki tnad diengsoh

2.Ha u dieng sohniamtra lada iohi ba u dieng u pynmih
um kum ka gum dei ban khoh ia ka jaka ba mong bad tah
da Bordeaux Paste

3. Lada iohi ba u diengsoh bad ki sla ki la sdang sop phuh

langtit kaba long rong pink dei ban khoh ia ka jaka ba don
ka jingpang dep nangta sa tah da ka Bordeaux Paste ha ka
por tlang.




